
  )ہوکل( کی جانب سے نیا کلائمٹ سپرفنڈ تخلیق کرنے کے تاریخی مسودے پر دستخط HOCHULگورنر 
  

  قانون فوسل فیول کمپنیز کو نیو یارک کی کمیونٹیز پر آلودگی کے
  اثر انداز ہونے کا ذمہ دار ٹھہراتا ہے

  
  ہائیڈرولک فریکچرنگ پر ریاستی پابندی میں توسیع کے لیے بل پر دستخط کیے گئے ہیں

  
یہ اقدام نیو یارک کے باشندگان کو ضرر رساں اثرات سے محفوظ رکھنے کے لیے موسمیاتی اقدامات اور ماحولیاتی  

  تحفظ کے ریاستی قانون کو مستحکم بنانے کے سلسلے میں تازہ ترین ہیں
  
  

)کیتھی ہوکل( نے بڑی فوسل فیول کمپنیز سے نیو یارک کے باشندوں کو محفوظ رکھنے   Kathy Hochulگورنر 
والے اہم پروجیکٹس کی ادائیگی کا تقاضا کرنے والے تاریخ قانونی مسودے پر آج دستخط کر دیے ہیں تاکہ ماحولیاتی  

 S.2129-B/A.3351-B تحفظ اور اس کی بحالی کی نیو یارک کی کوششوں کو تقویت دی جا سکے۔ قانونی مسودہ
'کلائمٹ سپرفنڈ' تخلیق کرتا ہے تاکہ سیلاب اور شدید گرمی جیسے خطرناک موسمی اثرات کے خلاف مزاحمت میں  

  اضافے کو تقویت دینے والے نیو یارک پر مبنی پروجیکٹس کی معاونت کی جا سکے۔
  

"تقریباً ہر ایک ریکارڈ ساز بارش، گرمی کی لہر، اور ساحلی طوفان کے ساتھ، نیو یارک کے باشندگان پر صحت،  
حفاظت اور ان ماحولیاتی نتائج کی مد میں بلین ڈالرز کا بوجھ بڑھ جاتا ہے، جو کہ ہمارے ماحول کو تاریخی نقصان  

"کلائمٹ سپرفنڈ کا قیام میری انتظامیہ   )ہوکل( نے کہا۔ Hochulگورنر پہنچانے والے آلود کاروں کی وجہ سے ہے، "
کی جانب سے آلود کاروں کو ہمارے ماحول کو نقصان پہنچانے کے لیے ذمہ دار ٹھہرانے اور ہماری کمیونٹیز و  

اقتصادیات کو محفوظ رکھنے کے لیے اہمیت کے حامل انفراسٹرکچر اور دیگر پروجیکٹس کے لیے سرمایہ کاری کا  
  مات کی تازہ ترین مثال ہے۔"تقاضا کرنے پر مبنی اقدا

  
یہ تاریخی قانونی مسودہ موسمیاتی مطابقت پذیری کی لاگت کو نیو یارک کے عام باشندگان سے ان فوسل فیول کمپنیز  

کی جانب منتقل کرتا ہے جو اس آلودگی کے اصل ذمہ دار ہیں۔ موسمیاتی تبدیلی سے مطابقت پذیری کی قیمت کی  
( تخلیق کر کے، یہ قانون  Climate Change Adaptation Cost Recovery Programوصولی کا پروگرام )

یقینی بناتا ہے کہ کمپنیز ساحلی تحفظ اور سیلابوں میں تخفیف کے نظام جیسے اہم انفراسٹرکچر کی سرمایہ کاریوں کی  
  فنڈنگ میں تعاون کرتی ہیں تاکہ ریاست بھر کی کمیونٹیز کی ماحولیاتی مزاحمت میں اضافہ کیا جائے۔

  
(  Department of Environmental Conservationریاست نیو یارک کا محکمہ برائے ماحولیاتی تحفظ )

"آلود کاروں کو ان نقصانات کا سبب بننے پر جواب دہ )شان مہار( نے کہا،  Sean Maharکے عبوری کمشنر 
)ہوکل( کا ممنون   Hochulٹھہرانا نیو یارک کی ماحولیاتی تحفظ کی کوششوں کے لیے ضروری ہے، اور میں گورنر 

ہوں کہ انہوں نے آب و ہوا کے تاریخی قانونی مسودے پر دستخط کر کے اس کو قانون بنایا۔ اس بات کو یقینی بناتے  
ہوئے کہ شدید ماحولیاتی تبدیلی پیدا کرنے والے اخراج کے ذمہ دار افراد صحت، ماحولیات اور اقتصادیات پر ہونے  

داشت کرتے ہیں، جو کہ پہلے ہی نیو یارک کے باشندوں سے وصول کی جا رہی  والے نمایاں اثرات کی وہ قیمت بر
ہے، یہ قانون گرین ہاؤس گیسوں کے اخراج کو کم کرنے کی ریاستی کوششوں کی تکمیل کرے گا، کمیونٹیز کو موسم  



سے ہونے والے موجودہ اثرات سے مطابقت اختیار کرنے میں مدد دے گا، اور ماحولیاتی لچک پذیری کے لیے گورنر  
  کی نمایاں سرمایہ کاری کو تقویت دے گا۔"

  
 Climate Change"موسمیاتی تبدیلی کا سپرفنڈ ایکٹ ) )لِز کروگر( نے کہا، Liz Kruegerریاستی سینیٹر  

Superfund Act  اب قانون ہے، اور نیو یارک نے ایسا بڑا کارنامہ انجام دیا ہے جس کی بازگشت پوری دنیا میں )
سنائی دے گی: موسمیاتی بحران کی سب سے زیادہ ذمہ دار کمپنیز احتساب کے کٹہرے میں لائیں جائیں گی۔ گزشتہ  

مقدمات یہ کہتے ہوئے خارج کر دیئے  دہائی کے دوران اکثروبیشتر، عدالتوں نے تیل اور گیس کی صنعتوں کے خلاف 
ویں بڑی  10کہ ماحولیاتی تباہی کے لیے لائق تعزیر افراد کا مسئلہ قانون سازوں کو حل کرنا چاہیئے۔ اور، دنیا کی 

معیشت یعنی ریاست نیو یارک کی مقننہ نے اس فرمائش کو قبول کیا، اور مجھے امید ہے کہ ہم نے یہ بات اچھی طرح  
کہ سیارے کے سب سے بڑے موسمیاتی آلود کاران موسمیاتی بحران کے لیے غیر معمولی ذمہ   واضح کر دی ہے:

داری رکھتے ہیں، اور نتائج بھگتنے میں نیو یارک کے عمومی باشندوں کی مدد کے لیے منصفانہ حصہ ادا کریں گے۔ 
ں۔ موسمیاتی تبدیلی کی وجہ سے اور اس میں کوئی شک و شبہ نہیں کہ یہ نتائج ہمارے سامنے ہیں، اور یہ سنگین ہی

تک ریاست گیر سطح پر   2050ہونے والے شدید موسمی اثرات سے بحال ہونے اور ان کے لیے تیار ہونے کے لیے 
فی گھرانہ سے زائد ہے، اور یہ ان خلل انگیزیوں، حادثات   65,000نصف ٹریلین ڈالرز سے زائد لاگت آئے گی۔ یہ $

وسمیاتی بحران ریاست بھر میں پیدا کر رہا ہے۔ موسمیاتی تبدیلی کا سپرفنڈ ایکٹ  اور اموات کے علاوہ ہے جو کہ م
استطاعت پذیری کے حوالے سے قانون سازی کا اہم جزو ہے جو ہر سال نیو یارک کے عام عوام کا بوجھ کم کرنے  

  کے لیے اربوں ڈالرز مہیا کرے گا۔"
  

"جب ہم موسمیاتی مطابقت پذیری کی کوششوں سے  )پیٹ ہارکھیم( نے کہا، Pete Harckhamریاستی سینیٹر  
وابستہ اس خطیر قیمت کا اندازہ لگاتے ہیں جو ریاست بھر کی بلدیات اپنے کندھوں پر اٹھائے ہوئے ہے، ایسے میں یہ  

بات ابتداء سے ہی بالکل واضح سمجھ آتی ہے کہ ان فوسل فیول کمپنیز سے ہمارے ماحول کو ناقابل تردید نقصانات  
)ہوکل( کو موسمیاتی تبدیلی کے سپرفنڈ ایکٹ کو   Hochulنے کی امدادی ادائیگی کا تقاضا کیا جائے۔ میں گورنر پہنچا

)سینیٹر کروگر( اور بل کے تمام اسپانسرز اور ماحولیاتی    Kruegerلاگو کرنے پر سراہتا ہوں اور اپنی ساتھی سینیٹر 
وکلاء کا مشکور ہوں جنہوں نے آلود کاران کو جواب دہ ٹھہراتے ہوئے ہمارے رہائشیوں کو محفوظ رکھنے کے لیے 

  کوشش کی ہے۔"
  

"ہم اپنے ٹیکس دہندگان پر ماحولیاتی تبدیلی کا سارا   )جیفری ڈائینو وٹز( نے کہا، Jeffrey Dinowitzرکن اسمبلی 
بوجھ ڈالنے پر تیار نہیں ہوں گے جبکہ بگِ آئل )تیل کے سب سے بڑے صنعت کار( ہمارے مستقبل کی قیمت پر خوب  

اس  منافع کماتے ہیں۔ موسمیاتی تبدیلی کا سپرفنڈ ایکٹ احتساب، شفافیت اور ماحولیاتی انصاف کے لیے انقلابی فتح ہے۔
بات کو یقینی بناتے ہوئے کہ فوسل فیول انڈسٹری ان نقصانات کا کچھ ازالہ کرے جن کا وہ موجب بنی ہے، ہم  

ماحولیاتی مطابقت پذیری کی ناقابل یقین قیمت سے نمٹ رہے ہیں اور قوم کے لیے پیروی کے لائق ایک مثال قائم کر  
میاتی بحران کا آنکھوں میں آنکھیں ڈال کر مقابلے کرنے کا  رہے ہیں۔ یہ قانون نیو یارک کی قیادت کی جانب سے موس

)ہوکل(   Hochulایک ثبوت ہے، اور اس سفر کے ہر قدم پر جدوجہد میں مدد دینے پر مجھے فخر ہے۔ میں گورنر 
)لِز کروگر( کا قیادت   Liz Kruegerکے اس تاریخی بل پر دستخط کرنے اور ریاستی سینٹ میں اس کی اسپانسر  

  کرنے پر شکریہ ادا کرتا ہوں۔"
  

"یہ سال اختتام کے قریب ہے، اور اس وقت ریاست نیو یارک،   )ڈیبرا گلِک( نے کہا، Deborah Glickرکن اسمبلی 
)ہوکل( کی جانب سے کلائمٹ سپرفنڈ بل پر دستخط کر کے اس کو قانون بنانے کے ذریعے اہم پیش   Hochulگورنر 

رفت کر رہی ہے۔ اس قانون کے تحت فوسل فیول کی بڑی کمپنیز کو ایک فنڈ میں ادائیگی کرنے کی ضرورت ہو گی  
ے میں مدد ملے گی۔ نیو  جس سے ان کے گرین ہاؤس گیس کے اخراج کی وجہ سے ہونے والے نقصانات کو کم کرن

یارک کے تمام باشندوں کو شدید بارشوں یا شدید گرمی سے موسمیاتی چیلنجز اور اس کے تدارکی اخراجات کا سامنا  
کرنا پڑتا ہے جو کہ انتہائی منافع بخش فوسل فیول صنعتوں کو برداشت کرنا چاہیئے۔ یہ اشد ضروری فنڈز نیو یارک  

)ہوکل( انفراسٹرکچر اور ساحلی   Hochulاہم کیے جائیں گے کیونکہ گورنر بھر کے ان پروجیکٹس کے لیے فر
مزاحمت میں سرمایہ کاری کے لیے ایک موسمیاتی مطابقت پذیری کا پروگرام لاگو کر رہی ہیں۔ علاوہ ازیں، گورنر  

Hochul   ہوکل( کی بدولت نیو یارک نے تیل اور گیس کی پیداوار کی غرض سے کاربن ڈائی آکسائیڈ کے استعمال پر(
  پابندی عائد کر کے ہائیڈرو فریکچرنگ کے نقصان دہ طریقہ کار سے تحفظ میں اضافہ کیا ہے۔"



  
 Vanessa( کی ایگزیکٹیو ڈائریکٹر Environmental Advocates NY) NYانوائرمینٹل ایڈوکیٹس 
Fajans-Turner ،وینیسا فیانس ٹرنر( نے کہا(   گورنر"Hochul   کے موسمیاتی تبدیلی کے سپرفنڈ ایکٹ پر )ہوکل(

فریکنگ پر پابندی نیو یارک کی عوام کی جیبوں اور پانی کے ذخائر کے تحفظ کی جانب اہم اقدام   CO2دستخط اور 
ہیں۔ ان اقدامات سے ہونے والی موسمیاتی تبدیلی کی بھاری قیمت کے لیے فوسل فیول صنعتوں کو ذمہ دار ٹھہرانے  

ہ فریکنگ کے طریقہ کار استعمال کرنے کی  کے ساتھ ساتھ ان خطرناک نقائص کا راستہ بند کیا جا رہا ہے جو نقصان د 
اجازت دیتے ہیں۔ مجموعی طور پر یہ انفراسٹرکچر کے لیے اہم فنڈنگ فراہم کرتے ہیں، صحت عامہ کی حفاظت  
کرتے ہیں، خاندانوں اور پسماندہ کمیونٹیز پر مالی بوجھ کم کرتے ہیں، اور ریاست کی اقتصادی لچک پذیری کو  

دامات نیو یارک کے موسمیاتی سفر میں اہم سنگ میل کی نمائندگی کرتے ہیں، اور ہمارے ایک  مضبوط بناتے ہیں۔ یہ اق
نئے سیاسی دور میں داخلے کے ساتھ کارپوریٹ احتساب اور پیش رو قیادت کے لیے ایک اہم مثال قائم کرتے ہیں۔ ہم  

)ویب(،   Webb)کروگر(، سینیٹر  Kruegerنیو یارک کی عوام کے لیے ان اہم اقدامات پر پیش رفت کرنے پر سینیٹر 
)ہوکل( کی قیادت کے ممنون   Hochul)کیلس( اور گورنر  Kelles)ڈائینو وٹز(، رکن اسمبلی  Dinowitzرکن اسمبلی 

  ہیں۔"
  

( کے ڈائریکٹر Sierra Club Atlantic Chapter Conservationسیرا کلب کے اٹلانٹک چیپٹر کنزرویشن )
Roger Downs ،نیو یارک کی عوام موسمیاتی حلوں کے لیے بیتاب ہے کیونکہ انہوں نے   )راجر ڈاؤنز( نے کہا"

شدید طوفانوں، سیلابوں، خشک سالی، گرمی کی لہروں کا براہ راست سامنا کیا ہے جبکہ صحت عامہ کی ایمرجنسیز  
کمپنیز نے دہائیوں ہماری کمیونٹیز کو نقصان پہنچا رہی ہیں اور ہر چیز کو استطاعت سے باہر بنا رہی ہیں۔ فوسل فیول 

تک ہمارے سیارے کو جس موسمیاتی بحران میں دھکیلا ہے اور جس تباہ کن نقصان کو پیدا کرنے میں انہوں نے 
)ہوکل(  Hochulحصہ ڈالا ہے، اس کے لیے انہوں نے اپنے بیش بہا منافع میں سے کچھ بھی ادا نہیں کیا ہے۔ گورنر 

اور مقننہ کی بدولت یہ مجموعی ناانصافی تبدیل ہونے کو ہے۔ اہم بات یہ ہے کہ گورنر موسمیاتی تبدیلی کے سپرفنڈ  
ایکٹ پر دستخط کرنے کے ساتھ ان نقائص کو دور کرنے کے ساتھ نیو یارک کی دس سال پرانی فریکنگ پابندی کی  

نے گیس نکالنے کے مسلسل عمل میں استحصال کی کوشش کی    بھی توثیق کرتی ہیں جن کے ذریعے بے اصول کمپنیز
ہے۔ ماضی کے آلود کاران کے خلاف یہ تعزیری اقدامات، 'کیپ اینڈ انویسٹ' پروگرام کے لیے گورنر کے اس جرات  
مندانہ وژن کے ساتھ مکمل طور پر ہم آہنگ ہیں، جس سے مستقبل میں گرین ہاؤس گیس کے اخراج سے نمٹنے اور  

دا کرنے میں مدد ملے گی تاکہ نیو یارک کو مزید مساوی ماحول دوست معیشت کی جانب منتقلی میں مدد دی منافع پی
  میں بھی ایسے ہی جاری رہنے کا منتظر ہے۔" 2025جائے۔ سیرا کلب اس رفتار کے 

  
"کاربن ڈائی آکسائیڈ کے ساتھ ڈرلنگ اور فریکنگ   )جولیا والش( نے کہا، Julia Walshفریک ایکشن کی ڈائریکٹر 

)ہوکل( کا شکریہ۔ نیو یارک کی عوام یہ جان کر سُکھ کا سانس لے گی کہ   Hochulپر پابندی عائد کرنے پر گورنر 
اس نقص کو دور کیا جا رہا ہے اور ہماری ریاست بدستور فریک سے پاک ریاست رہے گی۔ نیز ہم اس بل کو پیش  

  کرنے پر مقننہ کے بھی شکرگزار ہیں۔"
  

( کے New York Public Interest Research Group, NYPIRGنیو یارک پبلک انٹرسٹ ریسرچ گروپ )
"گورنر کا ماحولیاتی تبدیلی کے سپرفنڈ ایکٹ کو منظور   )بلیئر ہارنر( نے کہا،  Blair Hornerایگزیکیٹو ڈائریکٹر 

کرنا نیو یارک کے ٹیکس دہندگان کے لیے تعطیلات کا ایسا انعام ہے جس پر سب مسرور ہیں۔ ان کے منظوری دینے 
% ذمہ دار تھے۔ اب بگ آئل ان زیادہ تر  100سے پہلے، نیو یارک کے ٹیکس دہندگان موسمیاتی لاگتوں کے لیے 

کے لیے ادائیگی کریں گے جن کا باعث وہ بنے تھے۔ نتیجتاً، نیو یارک کی عوام پر سے مستقبل کے مالی   نقصانات 
بلین تک کمی ہو گی۔ یہ قانون سازی اس بات کو یقینی بنانے کے لیے بھی کی    3ٹیکس کے بوجھ کی مد میں سالانہ $

جانب منتقل ہونے سے محفوظ رکھیں گی۔ یہ   گئی ہے کہ تیل کی صنعتیں کلائمٹ سپرفنڈ کی لاگتوں کو صارفین کی
 Krueger)ہوکل(، سینیٹر   Hochulگورنر  NYPIRGٹیکس دہندگان اور صارفین کے لیے ایک بڑی جیت ہے۔ 

)ڈائینو وٹز( اور دیگر قانون ساز حامیوں کے اس جدید تجویز کو قانون بنانے پر   Dinowitz)کروگر(، رکن اسمبلی 
  سراہتا ہے۔"

  
)ہوکل( کی جانب سے دستخط کیے گئے ایک اور نئے موسمیاتی قانون سے  Hochulاس ہفتے کے آغاز میں گورنر 

میں عائد کردہ  2014ریاست نیو یارک کی ہائی والیوم ہائیڈرولک فریکچرنگ کے ذریعے گیس نکالنے کے عمل پر 



ریاست میں کاربن ڈائی آکسائیڈ کی فریکنگ کے   S.8357/A.8866ممانعت میں توسیع کی گئی ہے۔ قانونی مسودہ 
صحت و ماحول پر ممکنہ منفی اثرات سے بچانے کے لیے گیس یا آئل نکالنے کے لیے کاربن ڈائی آکسائیڈ کے 

  استعمال کی ممانعت کی خاطر ماحولیاتی تحفظ کے ریاستی قانون میں ترمیم کرتا ہے۔
  

  CO2"یہ ہمارے خطے اور ریاست کے لیے نمایاں فتح ہے جو )لی ویب( نے کہا،  Lea Webbریاستی سینیٹر  
فریکنگ کے نقصان دہ اور غیر یقینی اثرات سے ہمارے ماحول، ہمارے پانیوں، اور ہماری کمیونٹی کی صحت کو  

)کیلس(، اپنے اسمبلی اور سینیٹ کے ساتھیوں،   Kellesبچاتی ہے۔ میں ان اقدامات کے لیے کوشاں افراد، رکن اسمبلی 
)ہوکل( کا شکریہ ادا کرتی ہوں   Hochul)اسٹیورٹ کزنز( اور گورنر  Stewart Cousinsسینیٹ کے اکثریتی رہنما 

کہ انہوں نے اس مسودے پر دستخط کر کے اسے بل بنایا، اور نیو یارک کی پائیدار اور ماحولیاتی ہوشمندی کی حامل  
  پالیسیوں کی پیش رفت میں ہماری قیادت جاری رکھی۔"

  
"ریاست نیو یارک نے عقلمندی کا مظاہرہ کرتے ہوئے ہائی والیوم   )اینا کیلس( نے کہا، Anna Kellesرکن اسمبلی  

میں ممنوع قرار دیا تھا، اور گیس اور آئل نکالنے کے لیے انتہائی اہم کاربن ڈائی   2020ہائیڈرولک فریکچرنگ کو 
اسے   آکسائیڈ کے استعمال کی ممانعت کے لیے فریکنگ پر پابندی میں اضافے کے بل پر گورنر کے دستخط کر کے

قانون بنانے پر ان کی بہت مشکور ہوں۔ فریکنگ کے استعمال کا نتیجہ صحت اور ماحول کے لیے منفی ہوتا ہے اور 
مادے کا استعمال اس میں مزید خرابی کا باعث بنتا ہے۔ انتہائی اہم   CO2اس مقاصد کے لیے انتہائی تباہ کن انتہائی اہم 

CO2  پانی کی انتہائی کم مقدار کی موجودگی میں بھی مہلک ہو جاتی ہے اور جب آئل اور گیس نکالنے کے لیے اسے
استعمال کیا جاتا ہے تو یہ پائپ لائنز کے پھٹنے، بھاری مقدار میں آکسیجن کی جگہ لینے کے ساتھ ساتھ ہمارے پیروں 

تی ہے کیونکہ یہ مٹی اور پتھر میں تیزابیت اور  کے نیچے موجود زمین کے کھسک جانے کے حوالے سے نام رکھ
انہیں نمکیات سے محروم کرنے کا باعث بنتی ہے۔ یہ بل ہماری ریاست کی فریکنگ پر پابندی میں پائے جانے والے  

خلا کو بند کر دیتا ہے، تاکہ ہماری عوام، ہمارے ماحول اور ہماری معیشت کو محفوط بنایا جائے۔ میں بل کے لیے اپنی  
)لی ویب( اور ان لاکھوں متعلقہ شہریوں کا شکریہ ادا کرنا چاہتی ہوں جنہوں نے  Lea Webbترکہ اسپانسر سینیٹر مش

  نقصان دہ فریکنگ کے طریقہ کار کے خلاف ہماری ریاست کے ماحولیاتی تحفظ کو مضبوط بنانے میں مدد دی۔"
  

  ریاست نیو یارک کا ماحولیاتی ایجنڈا
ریاست نیو یارک کا ماحولیاتی ایجنڈا ایک صاف توانائی والی معیشت کی جانب ارزاں اور منصفانہ منتقلی کا مطالبہ  
کرتا ہے جو خاندانوں کو سہارا دینے والی ملازمتیں پیدا کرے، سبز سرمایہ کاریوں کے ذریعے اقتصادی ترقی کو  

تک   2050یز کی طرف مرکوز کرے۔ نیو یارک کی جانب سے فیصد فوائد پسماندہ کمیونٹ 35فروغ دے، اور کم از کم 
اخراجوں سے پاک معیشت حاصل کرنے کے لیے توانائی، عمارات، نقل و حمل، اور کچرے کے شعبوں میں متعدد  

  اقدامات میں پیش رفت کی جا رہی ہے۔
  

 ### 

